PM ucap Selamat Hari Ibu

Kuala Lumpur: Curahan kasih
sayang seorang ibu membentuk
generasi  berakhlak, berilmu
dan menjadi pemimpin masa ha-
dapan, kata Datuk Seri Anwar
Ibrahim.

Perdana Menteri berkata, in-
san bergelar ibu bukan sekadar
permaisuri dalam keluarga, ma-
lah tunjang utama membentuk
serta mencorak generasi pene-
rus yang berakhlak, berilmu
dan bersedia memimpin masa

depan dengan sikap belas yang
tinggi berserta curahan bakti
dan kasih sayang.

“Sempena meraikan sambu-
tan Hari Ibu hari ini, saya me-
ngucapkan Selamat Hari Ibu ke-
pada seluruh ibu yang menjadi
asas kepada lahirnya keluarga
dan masyarakat yang berma-
ruah, unggul dan madani,” ka-
tanya dalam media sosialnya se-
malam.

Hari Ibu disambut pada Ahad

kedua pada Mei setiap tahun.

Ia adalah acara atau hari khas
untuk menghargai dan meng-
hormati jasa serta pengorbanan
seorang ibu dalam kehidupan
anak dan keluarga.

Perdana Menteri turut me-
muat naik gambar beliau ber-
sama Allahyarham ibunya, Che
Yan Hamid Hussein, isteri Da-
tuk Seri Dr Wan Azizah Wan
Ismail dan seorang anak perem-
puannya.



